Iechyd a Gofal Cymdeithasol: Modiwl 1 Taflen wybodaeth

Gwasanaethau Iechyd, Gofal Cymdeithasol a Gwasanaethau Plant
Mae Gwasanaethau Iechyd, Gofal Cymdeithasol a Gwasanaethau Plant yn cael eu trefnu a'u hariannu gan dri phrif sector.
· Y sector (statudol) cyhoeddus
· Y sector preifat 


a elwir hefyd yn
· Y sector gwirfoddol


sector annibynnol
Mae gofal anffurfiol yn hanfodol i ddarparu gofal, felly gellid dweud bod gennym bedwar sector gofal.
Mae'r sectorau i gyd yn cydweithio i ddarparu economi gymysg o ofal.
Economi gymysg o ofal yw'r ddarpariaeth o ofal gan amrywiaeth o ddarparwyr gwasanaeth. Yn hytrach na bod gwasanaethau'n cael eu darparu gan y GIG a'r gwasanaethau cymdeithasol (y sector cyhoeddus) yn unig, caiff ambell wasanaeth ei gomisiynu gan y sector gwirfoddol a'r sector preifat i ddarparu gwasanaethau yn lle bod y  GIG a’r Gwasanaethau Cymdeithasol yn darparu'r rhan fwyaf o wasanaethau.
Prif amcan economi gymysg o ofal yw darparu gwell dewis i unigolion, mwy o hyblygrwydd yn yr ystod o wasanaethau sy’n cael eu cynnig er mwyn ymateb i anghenion yr  unigolyn, gwella cost effeithiolrwydd ac ansawdd y gwasanaethau.
[image: image1.png]



Y Sector Statudol - Gwasanaethau Gofal Iechyd
Mae gofal iechyd yn y sector hwn yn cael ei ddarparu gan y Gwasanaeth Iechyd Gwladol (GIG), sy'n darparu gwasanaethau yn yr ysbytai ac yn y gymuned. 
Cafodd y GIG ei sefydlu yn y DU ym 1948, a threthi a chyfraniadau Yswiriant Gwladol sy'n talu am y gwasanaeth.   Mae'r rhan fwyaf o wasanaethau'r GIG am ddim yn y man darparu. Mae hyn yn golygu bod y rhan fwyaf o'r gwasanaethau am ddim er codir am rai gwasanaethau, er enghraifft gwasanaethau deintyddol a phrofion llygaid. Mae pobl sydd ar incwm isel, pobl sydd â chyflyrau iechyd penodol neu bobl mewn grwpiau oedran penodol yn cael eu heithrio rhag talu'r ffioedd hyn. Mae gwasanaethau dan y GIG yn cynnwys gofal sylfaenol, eilaidd a thrydyddol. Gw. http://www.nhs.uk/NHSEngland/Healthcosts/Pages/Pages/Prescriptions.aspx
Gwasanaethau Gofal Sylfaenol: Dyma gam cyntaf triniaeth 
Gwasanaethau gofal yw’r rhain ac mae modd sicrhau mynediad iddyn nhw trwy hunan gyfeirio e.e.  canolfan iechyd. Mae gofal yn cael ei ddarparu gan feddygon teulu, nyrsys ardal ac ymwelwyr iechyd, deintyddion optegwyr a fferyllwyr. 
Gofal eilaidd: Dyma ail gam triniaeth ac mae'n cael ei darparu fel arfer gan ysbyty. Gelwir gofal eilaidd yn ofal iechyd acíwt ac mae naill ai'n gallu bod yn ofal dewisol neu'n ofal brys. Mae gofal dewisol yn golygu triniaeth neu ofal meddygol arbenigol sydd wedi'i drefnu, fel arfer ar ôl i rywun gael ei gyfeirio gan weithiwr iechyd proffesiynol fel meddyg teulu.
Gofal trydyddol: Dyma drydydd cam triniaeth ac mae'n gyfnod triniaeth arbenigol, fel arfer mae'n cael ei darparu fel arfer mewn hosbis neu ganolfan ysbyty arbenigol.

Mae hwn fel arfer yn ofal tymor hir sy’n cael ei gynnig i unigolion sydd â salwch terfynol neu hirfaith

http://www.nhs.uk/NHSEngland/thenhs/about/Pages/nhsstructure.aspx
Isod gwelir manylion amrywiaeth o wasanaethau gofal iechyd ar gyfer gwahanol grwpiau defnyddwyr:
	Oedolion ac unigolion hŷn
	Babanod a phlant ifanc
	Unigolion â phroblemau iechyd meddwl


	Gofal mewn ysbyty

· claf allanol

· claf mewnol
	Gwasanaethau mamolaeth


	Therapyddion 

· Cerddoriaeth

· Celf

	Gofal Iechyd Sylfaenol

· Meddygon teulu

· Nyrsys cymunedol

· Nyrsys practis

· Fferyllwyr

· Deintyddion
	Gwasanaethau Iechyd Sylfaenol

· Meddygon teulu

· Nyrsys practis

· Nyrsys ysgol

· Ymwelwyr iechyd
	Gofal sylfaenol

· Meddygon teulu

· Nyrs Seiciatrig Gymunedol (NSG)

	Hybu Iechyd


	Gofal deintyddol
	Ysbyty dydd

	Gwasanaethau arbenigol
	Gwasanaethau ysbytai

· Cleifion allanol

· Cleifion mewnol
	Gofal eilaidd

· Gofal i gleifion allanol

· Gofal i gleifion mewnol

· Tîm Iechyd Meddwl Cymunedol

	Therapi galwedigaethol


	Therapi lleferydd
	Therapi grŵp

	Podiatreg


	Seicoleg plant
	Canolfan ddydd galw heibio

	Adsefydlu


	Gwasanaethau llygaid
	Cwnsela

	Cynllunio teulu
	Gwasanaeth amddiffyn plant (ar y cyd â'r gwasanaeth addysg a'r gwasanaeth cymdeithasol)
	Seicotherapyddion
Seicolegwyr ymddygiad


Gofal yn y Gymuned
Mae gwasanaethau gofal yn y gymuned yn cael eu darparu mewn partneriaeth â gwasanaethau Cymdeithasol lleol.  Mae gwasanaethau gofal yn y gymuned fel arfer yn cael eu diffinio fel y gwasanaethau hynny sy’n cael eu cynnig i gleifion yn eu cartrefi eu hunain. Yn eu plith mae amrywiaeth o wasanaethau gofal sylfaenol sy'n cael eu darparu gan nyrsys, bydwragedd, ymwelwyr iechyd a gwasanaethau gan weithwyr proffesiynol eraill megis therapyddion galwedigaethol.
Y Sector Statudol - Gwasanaethau Gofal Cymdeithasol
Mae'r Senedd yn gosod pwerau a chyfrifoldebau Awdurdodau Lleol i ddarparu gwasanaethau cymdeithasol personol. Mae Awdurdodau Lleol yn cael arian gan y llywodraeth i dalu am y gwasanaethau hyn.
Gwasanaethau Cymdeithasol Personol. Mae'r rhain yn cael eu darparu gan Adran Gwasanaethau Cymdeithasol yr Awdurdod Lleol. Maen nhw'n darparu gofal 24 awr y dydd, 7 diwrnod yr wythnos. Mae gweithiwr cymdeithasol ar alwad ar gyfer achosion brys bob amser. Mae’r cyngor lleol yn darparu gwasanaethau gofal cymdeithasol i'r rheini sy'n cael eu hasesu fel pobl sydd mewn angen. Ond, mae llawer o'r gwasanaethau sy'n cael eu darparu gan y cyngor yn golygu cael prawf modd (h.y. mae hyn yn golygu y gallan nhw orfod cyfrannu tuag at gost y gofal maen nhw’n ei dderbyn ac mae hynny’n dibynnu ar faint o incwm neu gynilion sydd ganddyn nhw) felly fel arfer bydd angen talu rhywfaint am y gwasanaeth sy'n cael ei ddarparu.  Mae Gwasanaethu Cymdeithasol yn ceisio cefnogi unigolion yn y gymuned er mwyn bodloni eu hanghenion iechyd, gofal cymdeithasol a lles. Gall hyn gynnwys: cefnogi pobl sydd ag anghenion penodol i fod yn fwy annibynnol gartref a / neu yn y gymuned; gofal a chefnogaeth i oedolion; gofal a chefnogaeth i blant a'u teuluoedd; cefnogi grwpiau o bobl agored i niwed rhag cael eu cam-drin.
Mae gwasanaethau cymdeithasol yn darparu amrywiaeth o wasanaethau i wahanol unigolion, mae newidiadau mewn polisi a deddfwriaeth megis Deddf Y GIG a Gofal yn y Gymuned yn golygu nawr bod gwasanaethau cymdeithasol yn brynwyr gwasanaethau yn hytrach nag yn ddarparwyr gwasanaethau. Byddan nhw'n prynu gwasanaethau gan sefydliadau eraill megis y GIG, mudiadau gwirfoddol ac asiantaethau preifat i ddarparu gwasanaethau fel gofal personol, gwasanaethau mabwysiadu a maethu. Mae prynu gwasanaethau yn fwy cost effeithiol iddyn nhw ddarparu dewis ehangach o ddarpariaeth gwasanaeth, ond mae cyfrifoldeb ar yr awdurdod lleol i wneud yn siŵr bod y gwasanaethau o safon uchel.
http://webarchive.nationalarchives.gov.uk/+/www.direct.gov.uk/ên/hl1/help/socialservices/index.htm 
Isod gwelir manylion y gwasanaethau cymdeithasol ar gyfer y grwpiau defnyddwyr canlynol:
	Unigolion hŷn
	Unigolion ag anableddau
	Plant a theuluoedd

	Gofal Preswyl
	Tai â chymorth
	Cymorth gan weithiwr cymdeithasol mewn argyfwng 

	Cymorth gan weithiwr cymdeithasol
	Cymorth gan weithiwr cymdeithasol arbenigol
	Canolfannau Teulu

	Gwybodaeth a chyngor
	Cyfarpar
	Cyswllt â gwasanaethau addysg ac iechyd (Cychwyn Cadarn)

	Asesiad o anghenion
	Addasu'r cartref
	Amddiffyn Plant

	Gofal Cartref
	Gofal Cartref
	Cefnogaeth i blant ag anableddau

	Cludiant
	Gofal seibiant
	Cymorth teuluol

	Gofal Dydd
	Gofal Dydd
	Gwasanaethau maethu a mabwysiadu

	Tai â chymorth/tai gwarchod
	Cludiant
	Gweithiwr cymdeithasol arbenigol

	Cyngor ynghylch taliadau uniongyrchol


Y Sector Statudol - Gwasanaethau Plant
Mae gwasanaeth plant hefyd yn cael eu darparu gan Awdurdodau Lleol, drwy eu Hadrannau Addysg yn bennaf. Gelwir y rhain yn AALl. Mae'r Senedd yn gosod pwerau a chyfrifoldebau Awdurdodau Lleol i wneud hyn. Mae rhai gwasanaethau yn cael eu darparu gan yr adran gwasanaethau cymdeithasol. 
Mae'n rhaid i'r awdurdodau addysg lleol ddarparu lle am ddim mewn ysgol i bob plentyn sydd o 'oed ysgol gorfodol'. Hefyd mae'n rhaid iddyn nhw ddod o hyd i ysgol neu goleg chweched dosbarth ar gyfer pobl ifanc rhwng 16 ac 19 oed sydd am gael lle mewn un. Os na fydd plentyn sydd o oed ysgol gorfodol yn gallu cael addysg mewn ysgol, mae dyletswydd ar yr awdurdod addysg lleol i ddarparu addysg addas mewn ffordd arall, er enghraifft, addysg yn y cartref.
Yng Nghymru ac yn Lloegr, mae gan y rhan fwyaf o awdurdodau lleol bolisi i dderbyn plant i ysgolion ar ddechrau'r tymor y bydd y plentyn yn cael ei ben-blwydd yn bump oed. Yng Nghymru ac yn Lloegr, mae gan bob plentyn tair a phedair blwydd oed hawl i gael mynd i leoliad dysgu cynnar am ddim. Dim ond os bydd rhywun am iddyn nhw fynd i'r ysgol - nid yw hyn yn orfodol.

http://www.adviceguide.org.uk/CY/wales/your_family/education/access_to_education.htm#compulsory_school_age
Mae'n rhaid i bob awdurdod lleol warchod a hybu lles plentyn mewn angen yn ei ardal. I wneud hyn, mae'n rhaid iddo weithio gyda’r teulu i ddarparu gwasanaethau cefnogi a fydd yn rhoi cyfle i'r plant gael eu magu gyda'u teuluoedd eu hunain. 
Gall yr awdurdod lleol ddarparu amrywiaeth o wasanaethau i blant mewn angen. Mae'r rhain yn gallu cynnwys:-
· cyfleusterau gofal dydd i blant dan 5 oed nad ydyn nhw yn yr ysgol eto
· gweithgareddau neu ofal i blant oed ysgol ar ôl ysgol ac yn ystod y gwyliau
· cyngor, arweiniad a chwnsela
· gweithgareddau galwedigaethol, cymdeithasol, diwylliannol neu hamdden
· cymorth gartref a chyfleusterau golchi dillad
· cymorth i deithio yn ôl ac ymlaen o gartref er mwyn defnyddio unrhyw wasanaethau sy'n cael eu darparu gan yr awdurdod lleol
· cymorth i'r plentyn a'r teulu gael gwyliau
· canolfannau teulu
· cymorth ariannol fel arfer ar ffurf benthyciad, 
· gofal seibiant
· gofalu am y plentyn.
Mae’r awdurdod lleol yn gallu darparu'r gwasanaethau canlynol hefyd i bob plentyn yn ei ardal, nid dim ond i blant mewn angen:-
· cyfleusterau gofal dydd i blant dan bump oed nad ydyn nhw yn yr ysgol eto
· gweithgareddau neu ofal i blant oed ysgol ar ôl ysgol ac yn ystod y gwyliau.
Yn ogystal â'r gwasanaethau uchod, mae dyletswydd ar yr awdurdod lleol i ddarparu gwasanaethau sydd, yn eu barn nhw, yn addas i'r plant canlynol:
· plant anabl
· plant a fyddai fel arall yn cael eu rhoi mewn gofal
· plant sy'n debygol o fod yn rhan o droseddu.
Cymorth ariannol
Gall yr awdurdod lleol roi cymorth ariannol mewn gwahanol fathau o amgylchiadau, pan fydd plentyn mewn angen. Gall y cymorth fod ar ffurf benthyciad, taliad mewn arian parod neu daliad mewn ffyrdd eraill, er enghraifft, talebau ar gyfer siop benodol neu eitem fwyd, dilledyn neu ddodrefn. Yng Nghymru, dim ond dan amgylchiadau eithriadol y mae modd talu mewn arian parod.
Gofalu am blant mewn angen
Mae plentyn yn 'derbyn gofal' gan yr awdurdod lleol pan fydd yr awdurdod lleol yn trefnu bod y plentyn yn byw yn rhywle arall yn lle yn ei gartref.
http://www.adviceguide.org.uk/index/your_family/family_index_ew/local_authority_services_for_children_in_need.htm 
Y Sector Preifat
Mae gwasanaethau yn y sector preifat yn cael eu hariannu drwy ffioedd a godir am y gwasanaethau maen nhw'n eu darparu. Fel arfer maen nhw'n cael eu rhedeg fel busnesau sy'n gwneud elw. Hefyd, gellir rhannu'r gwasanaethau sy'n cael eu darparu gan y sector preifat yn dri chategori sef:
· Gofal iechyd - ysbytai, canolfannau triniaeth arbenigol 
· Gofal cymdeithasol - cartrefi nyrsio a phreswyl ar gyfer unigolion hŷn  
· Gwasanaethau plant - meithrinfeydd gofal dydd, ysgolion preifat 
Mae'r GIG neu'r Gwasanaethau Cymdeithasol yn talu am ambell wasanaeth sy'n cael ei ddarparu gan y sector preifat. 
Efallai y bydd rhai gweithwyr proffesiynol fel meddygon a deintyddion yn gweithio yn y sector (statudol) cyhoeddus ond hefyd yn darparu gwasanaethau preifat i gleifion sy'n talu ffi. Yn y DU, mae unigolion sy'n dewis gofal iechyd preifat yn gallu naill ai dalu am wasanaeth 'sy'n digwydd unwaith yn unig' e.e. triniaeth laser ar lygaid, neu danysgrifio i gynllun yswiriant iechyd felly bydd y cwmni yswiriant yn talu ffi'r driniaeth a'r gofal, yn unol â thelerau ac amodau'r polisi.  
Mae ffioedd y gwasanaethau hyn yn gallu bod yn ddrud ond mae ambell fantais:
Mae'n bosib y bydd rhestrau aros am driniaeth yn fyrrach 
Mae’n bosib y bydd mwy o wasanaethau ar gael e.e. darpariaeth gofal plant 
Y Sector Gwirfoddol
Mae mudiadau gwirfoddol yn darparu rhwydwaith eang o wasanaethau sy'n aml yn pontio'r bwlch mewn darpariaeth statudol. Yn aml iawn, mae eu gwasanaethau ar gael am ddim. Elusennau yw'r mudiadau gwirfoddol fel arfer a dydyn nhw ddim yn gwneud elw. Er mwyn ariannu eu gwasanaethau, mae mudiadau gwirfoddol yn dibynnu ar gyfraniadau gan y cyhoedd, arian y loteri, grantiau gan y llywodraeth a thaliadau gan sefydliadau mawr fel y gwasanaethau cymdeithasol am wasanaethau maen nhw'n eu darparu iddyn nhw.
Yn aml iawn, mae mudiadau gwirfoddol yn cael eu sefydlu i ofalu am fuddiannau grŵp penodol o unigolion, fel pobl hŷn (e.e. Age UK), plant (e.e. NSPCC) neu unigolion sydd ag anableddau dysgu (e.e. Mencap). Mae llawer ohonyn nhw’n canolbwyntio ar afiechydon neu anhwylderau, e.e. diabetes, parlys yr ymennydd, afiechyd y galon.
Mae llawer o'r mudiadau mwy yn gweithio ar lefel Y Deyrnas Unedig ac maen nhw'n rhoi gwybodaeth drwy daflenni, gwefannau a llyfrynnau. Mae ganddyn nhw ganghennau lleol sy'n gyfrifol am ddarparu amrywiaeth eang o wasanaethau i gymunedau lleol.
A - Y o fudiadau gwirfoddol - http://www.medicines.org.uk/guides/pages/voluntary-health-organisations  
Ymwadiad:
Roedd pob dolen we a ddefnyddiwyd yma yn rhai cyfredol ac ar gael pan gafodd yr adnoddau hyn eu creu. Os bydd unrhyw ddolen y cyfeirir ati yn torri neu ddim yn bodoli mwyach, fyddwn ni ddim yn gyfrifol am hynny. 
PAGE  
10

